
				Kaca iki wis divalidasi
	 a. Kolahipun dipun iseni sakeba-kebakipun.

b. Kolahipun dipun iseni ngantos kebak.
	 a. Anggenipun nglabur kirang radin.

b. Ingkang nglabur kirang radin.
	 a. Rusdi punika sanes adhinipun Saleh nanging kakangipun.

b. Rusdi punika kakangipun Saleh, sanes adhinipun.
	 a. Boten dangu saking kedadosan punika ibunipun katimbalan ing pangayunaning Pangeran.

b. Boten antawis dangu ibunipun katimbalan ing pangayunaning Pangeran.
	 a. Wardi menika langkung sregep tinimbang adhinipun.

b. Wardi punika mimpang sregep kaliyan adhinipun.
	 a. Wonten kanca kula ingkang tumut lomba pop singer.

b. Salah satunggaling kanca kula wonten ingkang tumut lomba pop singer.
	 a. Saking agengipun angin kathah griya sami ambruk lan wit-witan sami sol.

b. Gandheng kaliyan agengipun angin kathah griya sami ambruk lan wit-witan sami sol.


D. Ukara-ukara iki wacanen sing titi sarta setitekna tegese paribasan sing ditulis dhoyong, banjur tegesna !


	 Gita kuwi wis kepatuh seneng tinggal kokoh, pagawean durung rampung wis ditinggal nglenthar.
	 Ora sumbut karo sunibare, durung nganti ketaman gegaman wis tinggal glanggang colong playu, mlayu nggendring sipat kuping ninggal paprangan.
	 Surya karo Trenggana kuwi sedulur tunggal welat nanging kelakuane beda banget kaya bumi karo langit.
	 Nalika samana wong-wong Yahudi mbeneri ana ing sajroning pakawuh gedhe, kiwa tengen ngarep buri mungsuh, bebasane kaya endhog kecepit ing watu.

